Inuiaat Piorsarsimassusaasalu Oqaluttuarisaanerannik ilinniagaqartut soraarummeerlutik allagartartaarneranni oqalugiaat 26. februar 2010

Asasakka kandidatit bachelorillu, asasara rektor, suleqatit aamma ilinniagaqartut – arnat angutillu:


Ukioq manna Inuiaat Piorsarsimassusaasalu Oqaluttuarisaanerannik Immikkoortortaqarfiup nuannaarutigalugu ilisaritissavai pilluaqqullugillu soraarummeertut sisamat: ataaseq kandidatinngortoq, pingasut bachelorinngortut.


Bachelorinngortut tassaapput Niels Kleemann, Navarana Kotalawala aamma Søren Andreasen. Kandidatinngortoq tassaavoq Axel Jeremiassen. Ikittunnguit, kisianni soqutiginartut, taakku uppernarsivaat uagut maani suna suliarissarineripput. Tassa inuit GU-mik naammassisaqarsimasut ilinniagaqarnikkut ingerlaqqinnissaannut ikiussallugit, kisianni aamma inuit pitsaasunik atorfeqareersut soorlu ilinniartitsisutut, tv-teknikeritut, teknisk tegneritut imaluunniit arlaannik sumilluunniit, allamilli suliaqarusuttut. Inuiattut Piorsarsimassusaasalu oqaluttuarisaanerannik Immikkoortortaqarfimmit soraarummeertut takutippaat tamanna piviusunngortinneqarsinnaasoq angusarerusullugulu ajornanngitsoq.        

Ukiumoortumik nalliuttorsiornissaq qanilliartoraangat pissanganartuujuaannarpoq takussallugu qulequttat sorliit ukioq manna bachelorit kandidatillu soraarummeerutissaminni suna samminiarneraat. Ukioq manna 1800-kkunni aamma 1900-kkunni kalaallit oqaluttuarisaanerat qitiutinneqarput. Tamanna takuneqarsinnaavoq Niels Kleemannip bachelorinngorniutimini 1800-kkunni kalaallit avataaninngaanniit isigineqarnerat sammimmagu: Inuit. Debatten omkring civiliseringen af grønlændere i midten af 1800-tallet med særligt henblik på det 'konservative standpunkt', tamanna aamma pineqarpoq Søren Andreasenip suliamini Ejnar Mikkelsen og oprettelsen af kolonien Scoresbysund, tassani 1900-kkunni inuit pingaaruteqarluartut ilaat soorlumi akunnitsinniiginnartoq, aamma tamanna Navarana Kotalawalap soraarummeerutaani, Synet på nutidens Grønland hos nogle af de religiøse trossamfund, der er repræsenteret i Nuuk, sammineqarpoq.

Kiisalu Axel Jeremiassenip soraarummeerutaa Nordgrønlands Landsråd 1911-32. Med særligt henblik på indsatsen fra repræsentanten fra 3. kreds (Aasiaat).  Suliami tassani, ukiuni arlalinni itinerusumik iserfiniarneqarsimasoq ingerlavik ullutsinni kalaallinut politikkerinut nuimasunut tunngaviusoq kusartumik ilannguppoq, Axelip ukiuni arlalinni suliarisimasani naggaserpaa kalaallit inuttut oqaluttuassartallit nuimasut, 1880-ikkunni inunngortut Sorsunnersuullu Siulliup siuninnguatigut aamma kinguninnguatigut saqqummertut.  


Inuiaat piorsarsimassusaasalu oqaluttuarisaanerannik Immikkoortortaqarfimmit tamassi sisamaallusi pilluangaaritsi. Arlaqartusi ukiuni marlussunni suli ilinniagaqartorigallassavassi kandidatinngorniarnissinni, taamaattumik maannakkut inuulluaqqussanngilassi. Axel Jeremiassen inuulluaqqussavarput ajunnginnerpaamik kissaallugu. Immaqa takoqqissaagut, ilisimavarami ph.d.-inngorniarnissamut pilerisuttutit. Ilaquttasi aamma pilluaqqorusuppakka, ullumikkut ilissinnik nuannaaqataasut. 

Thorkild Kjærgaard, ulloq 26. februar 2010

